
Þrír kvenkyns læknar ráðnir árið 2019 á Barnaspítalann grófu upp að fimm karlkyns barnalæknar 

sem ráðnir voru á eftir þeim fengu hærri laun en þær. Fordæmalaus leiðrétting, segir formaður 

Félags sjúkrahúslækna. Spítalinn segir kerfisbundinn kynbundinn launamun ekki til 

■ ■ ■ Gunnhildur Arna Gunnarsdóttir

„Sannarlega óútskýrður 
launamunur til staðar“

„Gögn sýna svart á hvítu að það er 
sannarlega óútskýrður launamunur í 
læknastétt og þar hallar oftar á kon
ur,“ segir Theódór Skúli Sigurðsson, 
formaður Félags sjúkrahúslækna. Þrír 
barnalæknar, konur, hafa fengið laun 
sín leiðrétt afturvirkt eftir að fimm 
barnalæknar, karlar, voru ráðnir inn á 
betri kjörum. 

Theódór Skúli segir félagið hafa 
skoðað mál kvenlæknanna á Barna
spítalanum. „Það er fordæmalaust 
að Landspítali hafi skoðað einstaka mál eftir 
ábendingar og á endanum leiðrétt launamisrétti 
af þessu tagi afturvirkt að eigin frumkvæði.“

Helga Elídóttir og Jóhanna Guðrún Pálma
dóttir rekja málið í viðtali hér í Læknablaðinu og 
Landspítalinn fer einnig yfir sína hlið. Minnis
blað frá 2016 um greiðslur fyrir starfsbundna 
þætti var ekki notað á Barnaspítalanum við ráðn
ingu kvennanna en það var gert hjá körlunum. 
Þá höfðu orðið mannaskipti í brúnni.  

„Til að gæta samræmis innan sviðsins var 
samþykkt að leiðrétta laun þeirra,“ segir í svör
um spítalans. Helga bendir þar á að jafnlauna
vottunin frá 2020 hafi ekki gripið muninn. Theó
dór gagnrýnir einnig vottunina.

„Jafnlaunavottun Landspítala, eins og hún 
horfir við mér, var sorgarsaga frá upphafi. Ekki 
stendur steinn yfir steini,“ segir hann. „Samt 
voru skýr dæmi um launamismun til staðar.“ 
Hann furðar sig á að launasamningar við lækna 
séu í höndum hvers og eins yfirmanns án þess 
að rauð ljós kvikni hjá yfirstjórninni þegar eitt
hvað fari aflaga.

„Mann setur hljóðan að ferlið sé svo einfalt að 
þetta stoppi þar.“ Hann hvetur lækna til að vera 
virka og afla launaupplýsinga. „Hver og einn 
þarf að passa upp á sitt.“ Félag sjúkrahúslækna 

hafi hvatt til meira gagnsæis í launa
setningu til að auðvelda læknum að 
bera saman laun sín á milli. 

Landspítali réðst í ítarlega skoðun 
á launasetningu sérfræðilækna þvert 
á svið spítalans eftir ábendingarn
ar í fyrra. Spítalinn segir í svörum til 
blaðsins að ekki séu vísbendingar um 
kerfisbund inn kynbundinn launamun á 
Landspítala. Hann mælist innan marka, 

eða 1,4% í ár körlum í vil.
Theódór segir félagið enn skoða 

launamál nokkurra félagsmanna. Árleg launa
samtöl lækna ættu að vera grunnur að slíkum 
leiðréttingum. „En þau fara alltof sjaldan fram.“

Landspítalinn hefur fundað með 
forsvarsmönnum Læknafélagsins og Theódóri 
og farið yfir stöðuna „Gögn hafa ekki sannað 
kerfisbund inn launamun milli kynja, einungis 
afmörkuð dæmi þar sem þó virðist oftar halla á 
konur, sérstaklega með tilliti til viðbótarþátta og 
óunninnar yfirvinnu hjá þeim heilbrigðisstofn
unum sem Félag sjúkrahúslækna hefur gögn 
um,“ segir Theódór. 

Hann bætir við að nú blási sanngjarnari vind
ar innan Landspítala. Nýr framkvæmdastjóri 
rekstrar og mannauðsmála spítalans og skrif
stofa launamála hafi tekið á ákveðnum fortíðar
vanda og reynt að leiðrétta stöðuna. Deilt hafi 
verið um hversu langt ætti að ganga. 

Jóhanna og Helga hvetja lækna, karla og kon
ur, sem eru á heimleið til þess að ráðfæra sig við 
Læknafélagið og undirbúa sig. Ekki setja traust 
sitt blint á spítalann þegar kemur að launum.

„Ég mun aldrei trúa því aftur að launasetn
ingin sé sanngjörn,“ segir Helga. „Ég verð bara 
að gá að því sjálf.“ 

* Tveggja lyfja meðferð = LAMA/LABA eða ICS/LABA. Einkennastjórnun miðar að mæði; TDI-mælikvarði 1,3 samanborið við 0,9 (LAMA/LABA), samanborið við 1,0 einingar (ICS/LABA) 
p<0,0001 og þörf á bráðalyfi: –0,51 púst/dag samanborið við LAMA/LABA; –0,37 púst/dag samanborið við ICS/LABA <0,0001. Meðalsvæsin/svæsin versnun lækkaði um 24% (1,08 samanborið 
við 1,42 sjúklinga-tilvik hvert ár p<0,0001) samanborið við LAMA/LABA og 13% (1,08 samanborið við 1,24 sjúklingatilvik hvert ár p=0,0027) samanborið við ICS/LABA. Í klínísku rannsóknunum 
var Trixeo Aerosphere borið saman við föstu lyfjasamsetningarnar glykopyrronium/formoterol og budesonid/formoterol.

Heimildir: 1. Samantekt á eiginleikum Trixeo Aerosphere, www.serlyfjaskra.is. 2. Rabe KF et al. N Engl J Med 2020;383:35-48.

Þriggja lyfja meðferð við 
langvinnri lungnateppu

EINA ÞRIGGJA LYFJA MEÐFERÐIN MEÐ BUDESONIDI
Bætir einkennastjórnun 
og minnkar líkur 
á versnunum samanborið 
við tveggja lyfja meðferð*1,2

HÆGT 

AÐ NOTA 

MEÐ EÐA ÁN

ÚÐABELGS

Trixeo Aerosphere 5 μg/7,2 μg/160 μg, innúðalyf, dreifa

Heiti virkra efna 
Formoterolfumarat dihydrat, glycopyrronium, budesonid.

Ábending 
Trixeo Aerosphere er ætlað til viðhaldsmeðferðar hjá fullorðnum sjúklingum með meðal- 
svæsna til svæsna langvinna lungnateppu sem fá ekki fullnægjandi meðferð með samsetningu 
af barksterum til innöndunar og langverkandi β2-örvum eða með samsetningu langverkandi 
β2-örva og langverkandi múskarínblokka.

Frábendingar 
Ofnæmi fyrir virka efninu eða einhverju hjálparefnanna.

Markaðsleyfishafi 
AstraZeneca AB, SE-151 85 Södertälje, Svíþjóð

Nálgast má upplýsingar um lyfið, fylgiseðil þess og gildandi samantekt á eiginleikum lyfs 
á vef Lyfjastofnunar, www.serlyfjaskra.is.

(budesonid, formoterol, glykopyrronium) 
innúðalyf, dreifa

Theódór Skúli 
Sigurðsson.

Helga og Jóhanna grófu upp ástæður 
þess að þær fengu lægri laun en 
fimm karlar sem ráðnir voru á eftir 
þeim á Barnaspítalann og fengu 
leiðrétt. Mynd/gag

